
Диплом жұмысын орындауға арналған әдістемелік нұсқау.  

 

       Әдістемелік нұсқау төменде көрсетілген нормативтік құжаттар негізінде құрастырылған: 

1. "Білім беру қызметіне қойылатын біліктілік талаптарын және оларға сәйкестікті растайтын 

құжаттардың тізбесін бекіту туралы" Қазақстан Республикасы Білім және ғылым министрінің 2015 

жылғы 17 маусымдағы № 391 бұйрығына өзгеріс енгізу туралы Қазақстан Республикасы Білім 

және ғылым министрінің м.а. 2021 жылғы 14 шiлдедегі № 339 бұйрығы.  

2. Жоғары және жоғары оқу орнынан кейінгі білім берудің мемлекеттік жалпыға міндетті 

стандарттарын бекіту туралы Қазақстан Республикасы Ғылым және жоғары білім министрінің 

2022 жылғы 20 шiлдедегi № 2 бұйрығы" Қазақстан Республикасы Президентінің 2022 жылғы 11 

маусымдағы № 917 жарлығы. 

 

   

 

Нормативтік  құжаттар негізінде  құрастырылған: 

1."Білім беру қызметіне қойылатын біліктілік талаптарын және оларға сәйкестікті 

растайтын құжаттардың тізбесін бекіту туралы" Қазақстан Республикасы Білім және ғылым 

министрінің 2015 жылғы 17 маусымдағы № 391 бұйрығына өзгеріс енгізу туралы Қазақстан 

Республикасы Білім және ғылым министрінің м.а. 2021 жылғы 14 шiлдедегі № 339 бұйрығы.  

 

2. Жоғары және жоғары оқу орнынан кейінгі білім берудің мемлекеттік жалпыға міндетті 

стандарттарын бекіту туралы Қазақстан Республикасы Ғылым және жоғары білім министрінің 

2022 жылғы 20 шiлдедегi № 2 бұйрығы" Қазақстан Республикасы Президентінің 2022 жылғы 11 

маусымдағы № 917 жарлығы. 

 

 

Құрастырушылар: Ф.ғ.к.  Беркенова Р.А. 

                                           Ф.ғ.к. Кужаева М.Т. 

Кешенді емтихан бойынша бағдарлама «Қазақ тілі мен әдебиеті» кафедрасының мәжілісінде 

қарастырылды.  

№ 6 хаттама «15» 01 2026 ж.  

 

Факультеттің әдістемелік бюросында мақұлданған. 

 (№_2_хаттама «_13_»  01_  2026 ж.) 

 

Шерхан Мұртаза атындағы ХТУ оқу-әдістемелік кеңесінде бекітілді. 

 

№ 3 хаттама  «22»  01    2026 ж.  

 

Тіркеу № 5 

 

  



 

      1. Жалпы қағидалар 

1.1Нормативтік сілтемелер 

1.1.1 Қазақстан Республикасы Білім және ғылым министрінің 2018 жылғы 31 қазандағы № 

604 бұйрығымен бекітілген Жоғары және жоғары оқу орнынан кейінгі білім берудің мемлекеттік 

жалпыға міндетті стандарттарына (7 және 8 қосымшалар) және Қазақстан Республикасы Білім 

және ғылым министрінің 2018 жылғы 30 қазандағы № 595 бұйрығымен бекітілген Жоғары және 

(немесе) жоғары оқу орнынан кейінгі білім беру ұйымдары қызметінің үлгілік қағидаларына 

(қосымша 5) енгізілген өзгерістер мен толықтырулармен «2020 жылғы 05 мамырдағы МЖМБС-ға 

өзгерістер мен толықтыруларды қолдану және 2020 жылғы 18 мамырдағы ЖОО қызметінің 

үлгілік қағидалары бойынша Алгоритмі». 

1.1.2"Білім беру қызметіне қойылатын біліктілік талаптарын және оларға сәйкестікті 

растайтын құжаттардың тізбесін бекіту туралы" Қазақстан Республикасы Білім және ғылым 

министрінің 2015 жылғы 17 маусымдағы № 391 бұйрығына өзгеріс енгізу туралы".  

Қазақстан Республикасы Білім және ғылым министрінің 2020 жылғы 5 маусымдағы № 231 

бұйрығы.  

1.1.3 Шерхан Мұртаза атындағы Халықаралық Тараз Университетінің  «Антиплагиат» 

туралы  Ережесі (ХТУ Ғылыми Кеңесінде 2026 ж.28.01. №6  хаттамасымен қарастырылған және 

бекітілген). 

            Бұл әдістемелік нұсқау студенттердің диплом жұмысын жазу үшін ережелер мен 

ұсынылымдар ретінде қолданылады. Сондай-ақ ол жұмысты орындау барысындағы студенттердің 

міндетін, оларға қойылатын талаптарын және диплом жұмысын қорғаудың тәртібін анықтайды. 

            Диплом жұмысын (жобасын) жазу үшін кафедраның ұсынуымен әр студентке ғылыми 

жетекші тағайындалады; 

           Диплом жұмысының (жобасының) ғылыми жетекшіліктікке 3 жылдан кем емес 

жұмыс өтілі бар, Ұлттық біліктілік шеңберінің 8 деңгейіне сәйкес келетін тиісті бейін бойынша 

оқытушылар және (немесе) мамандар тағайындалады. Осылайша, дипломдық жұмыстарды 

(жобаларды) басқаруға тек ғылыми дәрежесі немесе PhD докторы дәрежесі ғана емес, сондай-ақ 

жоғары кәсіптік білімі және мамандығы бойынша практикалық тәжірибесі немесе басқарушылық 

жұмыс тәжірибесі бар практиктер мен өндіріс мамандары тартылуы мүмкін. 

     Диплом жұмысын қорғауға жеке оқу жоспары мен жұмыс оқу бағдарламасына сәйкес 

білім алу процесін толық аяқтаған, мемлекеттік емтиханды тапсырған студенттер жіберіледі.  



6В01701 – Қазақ тілі мен әдебиеті» мамандығының студенттеріне арналған әдістемелік 

нұсқау «Қазақ тілі мен әдебиеті» кафедрасының мәжілісінде қаралып, талқыланып, Шерхан 

Мұртаза атындағы Халықаралық Тараз инновациялық институтының  Әдістемелік Кеңесінде 

бекітілді. 

   Дипломдық жұмысты орындаудағы басты мақсаты бітіруші студенттердің төрт жыл дәріс 

алған, тақырыпқа қатысты саланың шешілмеген тұстарын байқаған, сонда бар ынта-жігерімен 

тиянақтап жарыққа шығаруы болып саналады. Ал, бұл мақсаттың өзі бірсыпыра міндеттерді 

жүктейді: 

   –  студенттердің таңдап алған білім саласына етене жақын болуы; 

   – осы тарапта сөж, курстық жумыс жазып, талқылауға түскендігі, үйренгендігі; 

   –  осы салада қызметте жүрген оқытушылармен ақылдасуы, кеңес алуы; 

   – осы ғылым саласында семинар, конференцияларға тыңдаушы ретінде қатысуы; 

   – кітапхана қорында бар тиесілі әдебиеттермен таныс болуы; 

   Диплом жұмыстары тақырыптарының бүгінгі күн талаптарына сай өзекті болуын және 

оның орындалу сапасының жоғары ғылыми деңгейлігін қамтамасыз ету, осы әдістемелік 

нұсқаудың алдына қойған мақсаты болып табылады. Сонымен қатар студенттердің ғылыми 

ізденістерге аса мән беріп, осы кезеңдегі әдеби және тіл білімінің салаларына назар аударуына, 

нақты тәжірибелік ұсынылымдар жасай отырып диплом жұмысын орындауына көмектесу 

әдістемелік нұсқаудың негізгі, басты мақсаты болып саналады. 

   Мамандық пәндері бойынша курстық жұмыстарды орындау және ғылыми-зерттеу 

жұмыстары бойынша баяндамалар жазу, диплом жұмысының сапалы орындалып және уақытылы 

тапсырылуы үшін қабілеттілікті қалыптастыру, яғни дайындық кезеңі болып табылады. Сонымен 

бірге бұл аталған жұмыстар студенттің диплом жұмысын орындау барысында зерттелген 

объектінің матерималдары негізінде өз ойын білдіре алу қабілетіне, негізгі мәселелерді 

айқындауға және қорытындыларды және ұсынылымдарды қалыптастыра білуге мүмкіндік береді.  

  Диплом жұмысы – студенттің өзбетілік жұмысы. Сондықтан да тақырып бойынша 

қарастырылатын сұрақтарға өзінің көзқарасымен жауап қайтару, әртүрлі пікірді жан-жақты ашып 

көрсету және өзінің осыған қатысатын қалыптастыра білу студенттің міндеттеріне жатады. 

Осы бағытта ғылыми зерттеу және талдау бойынша жазылатын диплом жұмысы жоғары оқу 

орнына 6В01701 «Қазақ тілі мен әдебиеті» мамандығында оқитын студенттерді оқытудың ең 

соңғы кезеңі болып табылады. 



Диплом жұмысын жазудың мақсаттарына мыналар жатқызылады: 

  – мамандық бойынша алған теориялық білімдерін толықтыру, арттыру, сондай-ақ осы 

білімдерін ғылыми-зерттеу жұмыстарын талдауда нақты тапсырмаларды шешуде қолдану; 

  – өзбетілік жұмысты жүргізу қабілеттілігін арттыру және диплом жұмысын орындау 

барысында қарастырылатын сұрақтар мен мәселелерді шешуде қажетті зерттеу әдістемелерін 

игеру. 

Диплом жұмысын орындалуы келесі кезеңдерден тұрады: 

– тақырыпты таңдау; 

– жұмыс жоспарын құрастыру, оны жетекшімен және кафедра меңгерушісімен бекіту; 

– әдебиеттер іріктеу, зерттеу объектісі бойынша негізгі ақпаратты жинақтау; 

– мәселе бойынша әдебиетті зерттеу және «Зерттелген сұрақтың теориялық аспектілері» 

бірінші бөлімін жазу, бірінші сызбаның нұсқасын дайындау; 

– зерттеу объектісі туралы негізгі ақпаратты талдау және жүйеге келтіру; 

– тақырыптың мазмұнын ашатын екінші бөлімді жазу, екінші және үшінші сызбаның 

нұсқауын дайындау; 

– жеткешінің ескертулері бойынша бөлімдерді жетілдіру; 

– диплом жұмысын аяқтау және рәсімдеу; 

– диплом жұмысын қорғау үшін негізгі бөлімін дайындау; 

– диплом жұмысына жетекшінің сын-пікірін жазу; 

– кафедраға диплом жұмысын ұсыну; 

– диплом жұмысының рецензиясы; 

– МАК диплом жұмысын қорғау. 

2. Диплом жұмысының тақырыбына қойылатын талаптар 

Жоғарғы оқу орнындағы «Қазақ тілі мен әдебиеті» кафедрасы диплом жұмыстары 

тақырыптарының тізімін және жыл сайын өңдеп және оларды жүйелі түрде жаңартып отырады. 

«6В01701 – Қазақ тілі мен әдебиеті» мамандығының бағыты гуманитарлық болғандықтан, диплом 

жұмыстарының тақырыптары көбінесе ғылыми зерттеу жұмыстарымен тығыз байланысты болады. 

Сол себепті тіл білімі және ідебиеттану пәндерін оқыту барысында кездесетін әртүрлі өзекті 

мәселелерге қатысты ең актуалды сұрақтар тақырыптар тізіміне енеді. 

Студент берілген тақырыптар ішінде филология мамандығы бойынша жоғары оқу орнында 

алған білімін және қабілетін толықтай пайдалана отырып, мәнділігі жағынан өзін қызықтыратын, 



оның орындау барысында ынтасын арттыратын кез келген тақырыпты таңдауына құқылы. 

Сондай-ақ студенттің ғылыми жетекшісімен келісе отырып алдын-ала мақсатын және жоспарын 

анықтап алған тақырыбын таңдауына құқысы бар. Егер студенттің таңдаған тақырыбы кафедра 

бекіткен диплом жұмысы тақырыптарының тізіміне сәйкес келсе, онда ол студенттің атына 

бекітіліп беріледі. 

Бірақ та екі немесе одан да артық студенттердің бірдей тақырыпқа диплом жұмысын 

жазылуына рұқсат етілмейді. 

Студенттің атына таңдаған диплом жұмысы тақырыбының бекітілуі, оның өз атына кафедра 

меңгерушісіне жазған өтініші негізінде жүзеге асады (А қосымшада өтініштің үлгісі көрсетілген). 

Осы аталған өтініштер негізінде кафедра, студенттердің атына тақырыптарды бекіту туралы және 

ғылыми жетекшілерді тағайындау туралы бұйрықтың жобасын дайындайды және оқу-әдістемелік 

бөліміне бұйрық шығаруға жібереді.  

Диплом жұмысының тақырыбын бекіту туралы бұйрық шыққан соң студент диплом 

жұмысының жоспарын құрады және оны ғылыми жетекшісіне тапсырады. Диплом жұмысының 

жетекшісі қажет болған жағдайда студентпен бірге жоспарға түзетулер енгізеді. Жоспар бекітілген 

соң оның бір данасыкафедрада қалдырылады да, ал екінші данасы диплом жұмысын орындаушыға 

беріледі. 

3. Диплом жұмысының мазмұны мен құрылымы 

 Диплом жұмысы – өзінің мазмұны жағынан жоғары оқу орнын бірінші курс студенттерінің 

нақты мамандық бойынша өздігінен дайындайтын қолжазба түріндегі ғылыми жұмыс. Диплом 

жұмысының көлемі ереже бойынша 60-70 бет болуы қажет. Диплом жұмысын ең алдымен «лас» 

нұсқада орындау ұсынылады. Оны жазуда кейбір жалпы талаптарды  орындау керек, өйткені ол 

жұмыстың орындалу кезеңін жеңлдете түседі. 

Диплом жұмысының құрылымдық элементтеріне мыналар жатады: 

Мұқаба парағы: 

Мұқаба парағында мыналар көрсетіледі: диплом жұмысы орындалған оқу орны, диплом 

жазған студеттің аты-жөні, диплом жұмысының толық аты, жетекші мен кеңесшілердің /егер 

жұмыстың орындалу барысында қатысқаны болса/ аты-жөні, ғылыми дәрежесі мен атағы, 

орындалу орны мен жылы. 

Мазмұны: 



Диплом жұмысын тек мәтін түрінде ғана беруге болмайды. Материалды мазмұнына қарай 

тақырыптарға бөлу керек. тарауларды рим цифрларымен, ал параграфтарды араб цифрларымен 

белгілеу керек. Параграфтың реттік нөмерін белгілейтін цифр алдына § белгісі келеді. Диплом 

жұмыстарының параграфтары мен тарау атаулары үшін мына талаптар орындалуы керек: 

- а) қысқалығы, нақтылы және әртүрлілігі; 

-ә) диплом жұмысы мазмұнының ішкі логикалық реті және нақты көрінісі. 

Кіріспе (кіріспе бөлім): 

Кіріспе диплом жұмысы тақырыбының нақты әрі қысқа негізінен құралады, мұнда 

тақырыптың өзектілігі, пәннің мәні, зерттеудің мақсаты мен міндеттері жұмысты орындау 

барысындағы қолданылған әдістер орын алады. 

Жұмыстың негізгі мазмұны: 

Диплом жұмысының негізгі бөлімінде мәселенің теориялық негіздері айтылып қысқаша 

тарихы беріледі. Жинақталған деректі материалдарға жан-жақты талдау жасалады, қорытынды 

шығарылады. Автор әр тараудың соңында қысқаша қорытындылар жасайды, алайда ол соңғы 

қорытындыда қайталанбауы шарт. Мәтінде қажетті графикалық және иллюстративті материал 

орналастырылып, оған жұмыстың негізгі бөлімінен көбірек орын беру дұрыс емес, мұндай 

материалдарды қосымша бөлімде беру керек. 

Қорытынды: 

Қорытындылауда жұмыстың нәтижелері, маңызды қорытындылар орын алып, оның 

практикалық-теориялық маңыздылығы көрсетіледі  және тақырып бойынша ұсыныстар беріледі. 

Қорытындылаудағы ең маңызды талап – оның қысқалығы мен жағдайға лайықтылығы, онда 

кіріспені қайталаудың қажеті жоқ. Тараулар бойынша қорытындылар орын алмауы тиіс. 

Пайдаланған әдебиеттер тізімі:  

Диплом жұмысын орындау барысында пайдаланған барлық әдебиеттер нөмірленеді. 

Пайдаланған әдебиеттер тізімі жұмыс барысында пайдалану тәртібі бойынша соңғы бетке тізіледі. 

Кітаптарға қатысты мәліметтер (автор, кітаптың аты, шыққан жері, баспа аты; шыққан жылы, 

беттің көлемі) төмендегі үлгіде жазылады: 

1. Қирабаев С. кеңес дәуіріндегі қазақ әдебиеті. –Алматы: Білім, 2015,-224 б. 

Мақалаға қатысты мәліметтер төмендегі үлгіде жазылады: 

Нұршайықов Әзілхан. Оқырмандардан келген хат //Қазақ әдебиеті. -2016, 23 қараша, -6-7 б. 

Қосымша (қажетіне қарай): 



Диплом жұмысының мазмұнына әртүрлі графикалық және иллюстративті материал енеді. 

Бұл материал көмекші қызметін атқарады, алайда кейбір жұмыстарда ол негізгі рөлді атқарады, ал 

мәтін түсіндірмелі қызмет атқаруы мүмкін. Көп жағдайда негізгі бөлімде графикалық немесе 

иллюстративті материалды шектен тыс ұлғайтуға болмайды, өйткені ол суреттеуші бөлімге артық 

жүк болуы мүмкін. Мұнда диплом жұмысының материалы ретінде қосымшада берген жөн. 

Қосымша жеке парақта орындалады, оның әрқайсысы өзіндік тақырып атына ие болады және оң 

жақ жоғары бұрышта «Қосымша» деп беріліп, егер қосымша көп болған жағдайда реттік нөмері 

көрсетіледі. Мысалы: «Қосымша 1». 

Диплом жұмысын жазу барысында мынадай мәселелрді есте сақтаған жөн: 

Диплом жұмысын І жақ жекеше түрде былай баяндау ұсынылмайды: «Мен байқадым», «Мен 

есептеймін», «Менің пікіріше», «Менің түсінігімше» т.б. Сондай-ақ «Біз байқадық», «Біз 

түсінеміз» тағы басқалай варианттарды да қолданылмайды. «Біз» сөзі қолданылмай жай ғана 

«бақылаймыз», «байқаймыз» деген сияқты сөз қолданыстарын пайдаланса болады: "Біздің 

көзқарас бойынша...», «диплом жұмысының авторының пікірінше...» немесе «озық педагогикалық 

тәжірибені үйренумынаны көрсетеді...», «жүргізілген  зерттеулер мынаны көрсетеді ....» және т.б. 

Белгілі бір көркем шығарманы немесе әдебиеттерден алынған үйінділер сол күйінде 

тырнақшаға алынады. Тырнақшадан кейін жақшаның ішінде олардың қайдан алынғандығы, 

диплом жұмысының соңында берілген әдебиеттер тізімі бойынша әдебиеттің реттік саны мен беті 

көрсетіледі. 

Мысалы, «Бүгін бүкіл Түркістан әулеті мен Жетісудың күншығыс-солтүстігін айнала қоршап 

тұрған қалың әскердің ызғары соққандай бір түрлі сұстыеді. Дәл жер сілкінердің алдындағыдай, 

өзінен-өзі тұншыға безерген дүние. бұл қорқынышты адамнан басқа өзге тірінің бәрі де күні 

бұрын сезеді-мыс. Жылан інінен шығып, тышқан өзен жағасынан алыс кетуге тырысады деседі. 

Дәл осындай бір ауыр жағдай бүгінде күннің ашықтығына қарамай, адамның иығынан басып, 

бүкіл әлемді тұншықтырып бара жатты. Жоңғар қақпасынан соғатын салқын жел, әдеттегідей 

жұпар аңқыған жасылшөп иісінің орнына төгілген адам қанының жылымшы исінжеткізеді» /1,17/. 

4. Диплом жұмысының мәтінін рәсімдеу тәртібі 

Диплом жұмысы мәтінінің беттері мен жұмысқа енгізілген иллюстрациялар мен кестелер А4 

форматына сәйкес келуі тиіс. 

Диплом жұмысы А4 форматта ақ қағаздың бір жақ бетіне бір интервал сақтай отырып, 

компьютер мен принтерді қолдана баспа әдісімен орындалуы тиіс. Шрифт – қалыпты, кегль 14, 



Times New Roman. Айқындалып Түрлі гарнитурлы шрифтарды пайдаоана, белгілі терминдер, 

формулаларға назар аударатын компьютердің мүмкіндіктерінпайдалануға рұқсат етіледі.  

Диплом жұмысының мәтінін, қағаз бетінің келесі мөлшерін сақтай отырып басу керек: оң 

жағы – 10 мм, жоғары жағы – 20 мм, сол жағы – 30 мм және төменгі жағы – 25 мм. 

Әрбір тарауды жаңа беттен бастау керек. Параграфтар мен тармақтардың мәтінін, жеткілікті 

орын алған жағдайда, аяқталмаған беттің бос бөлігіне басуға болады. 

Тараулардың, параграф пен тармақтардың атаулары арасындағы арақашықтық мәтіннен бір 

жолға шегінуді құрауы тиіс: параграф (тармақ) атауы мен мәтін арасындағы ара-қашықтық 

мәтіннен екі жолды құрау тиіс; алдындағы параграф (тармақ) мәтіннің соңы мен келесі параграф 

(тармақ) атауы арасындағы ара-қашықтық мәтіннен екі жолға шегінуді құрауы керек (И 

қосымшасы). 

Басылған мәтіннің және иллюстрациялар, кестелердің ресімделу, ЭЕМБ-дан басып 

шығарылу сапасы айқын қайталану талаптарын қанағаттандыруы тиіс. 

Диплом жұмысын орындау кезінде бүкіл мәтін бойынша біркелкі тығыздық пен  бейнелердің 

анық көріну талабын сақтау қажет. Диплом жұмысындағы  сызықтар, әріптер, сандар мен белгілер 

айқын, бұлыңғыр бомауы қажет. 

Мәтін парақтарының бүлінуіне, түзетулер жасап шимайламауға және толық жойлмаған 

бұрынғы мәтін (кескін) іздеріне жол берілмейді. Диплом жұмысының мәтініндегі сканирленген 

кескіндер, сызбалар, кестелерді және т.б. пайдалануға рұқсат етілмейді.  

Тегі, ұйымның атауы, ұйым аты және диплом жұмысындағы басқа жалқы есімдер атаулары 

түпнұсқа тілінде келтіріледі.  

5. Диплом жұмысын қорғауға дайындық және диплом жұмысын қорғау 

Бітіруші студенттер диплом жұмысын жазуды тастамас бұрын оқу жүктемесінің кстесіне 

сәйкес алған теориялық білімін практикада жүзеге асырады. Оқу процессінің кестесі бойынша 

студенттер 4 апта бойы орта мектептерінде өз тәжірибелерін өтеді. Студент алған теориялық және 

практикалық білімнің нәтижесін аталған диплом жұмысында көрсетуі тиіс. 

Дайын болған диплом жұмысы алғашқы кезекте кафедрада бір мәрте талқыланып қаралады. 

Осыдан соң диплом орындаушы айтылған ескертулерді ескере отырып жұмысқа біршама 

өзгерістер мен түзетулер енгізеді. 

Дайын болған соң жұмысына автор өзі қол қойып, мемлекеттік емтихан басталғанға дейін үш 

апта бұрын жетекшіге тапсырады. Жетекші диплом жұмысына қол қояды да, кафедра 



меңгерушісіне ұсыну үшін пікір дайындайды. Жеткеші пікірмен қоса диплом жұмысына (алдын-

ала бекітілген) сырттан бір пікір берілуі қажет. Сондай-ақ, диплом жұмысының соңында резюме 

үлгісінде (орыс, ағылшын тілдерінде) жұмыстың қысқаша мазмұны беріледі.  

Диплом жұмысын қорғауға студент тыңғылықты дайындалуға тиіс: баяндамасының 

тезистерін жазып, көрнекі материалдарды (кестелер, сызбалар, диаграммалар) дайындап, жеке 

парақта белгілі теориялық және тәжірибелік маңыздылығы бар, диплом жұмысында қозғалған 

негізгі қағидалардың мазмұнын жазады. 

Мемлекеттік аттестациялық комиссияның алдында диплом жұмысын қорғау келесі тәртіпте 

өткізіледі: студент диплом жұмысының мақсаты мен міндеттерін қысқа және айқын сипаттап, 

оның маңыздықағидаларын баяндап, өз қорытындылары мен ұсыныстарын келтіріп, негіздейді. 

Баяндама үшін студентке 15 минуттан кем емес уақыт беріледі. 

Диплом қорғап тұрған студентке МАК төрағасы және оның мүшелері немесе отырғандардың 

кез келгені сұрақ қоюы мүмкін. Қойылған сұрақтарға студент қысқа, бірақ нақты жауап қайыруға 

тісті. Диплом қорғауға қатысып и отырғандардың жұмыс нәтижелерін талқылауға қатысу құқығы 

бар. Талқылау соңында ғылыми жетекшісінің пікірі және пікір берушінің рецензиясы оқылады. 

МАК отырысында диплом жазған студент және оның диплом жұмысына сипаттама беру үшін 

ғылыми жетекшісіне сөз берілуі мүмкін. Студентке пікірде, рецензияда баяндалған не болмаса сөз 

сөйлеудегі ескертулер бойынша жауап қайтаруға мүмкіндік беріледі. 

Диплом жұмысын бағалау МАК-тің жабық отырысында барлық – рейтинттік әріптік жүйе 

бойынша анықталып, қорғау біткеннен кейін сол күні комиссия төрағасы жариялайды. Бағалауда 

студенттің теориялық деңгейі, ғылыми және практикалық дайындығығ ғылыми жетекшінің пікірі 

және сын пікір берушінің бағасы назарға алынады. 

Диплом жұмысы және Мемлекеттік аттестациялық комиссия алдында оны қорғау, тиісті 

мамандық бойынша диплом тапсырыла отырып, студентке академиялық дәреже немесе біліктілік 

берудің міндетті шарттары болып саналады. Диплом жұмысын қорғаудың қорытындысы әр 

студент бойынша мемлекеттік аттестациялау комиссия отырысының хаттамасымен рәсімделеді. 

 

6. Дипломдық жұмысын қорғауды бағалау критерийлері 

Әріптік 

жүйе 

бойынша 

бағалау 

Дипломдық жұмысын 

қорғау барысында білім, 

дағды, икем мен 

құзыретті бағалау 

критерийлері 

Ұпай %%-дық 

көрсеткіші 

Дәстүрлі 

жүйе 

бойынша 

бағалау 



А Жұмыс өздігінен 

орындалған сипатқа ие, 

нақты жаңашылдығымен 

ерекшеленеді; 

Зерттелетін мәселе терең 

және жан-жақты ашылған; 

Жұмыс тақырыбы бойынша 

қажетті монографиялық 

материал түгелдей 

жинастырылып, 

жалпыланған және 

талданған, соның негізінде 

дәлелденген теориялық 

қорытынды және 

практикалық ұсыныстары 

жасалған;  

Теориялық ережелер 

практикалық сұрақтармен 

шебер және шығармашыл 

байланыстырылған; 

зерттелетін мәселе 

бойынша түрлі 

көзқарастар талданған 

(егер жұмыс тақырыбы 

бойынша қажеті болса); 

бітіру жұмысын қорғау 

барысында бітіруші 

зерттелетін мәселе 

бойынша терең және жан-

жақты білімін, ғылыми 

пікірталас жүргізе 

алатынын көрсетті. 

Тақырыпты толық 

меңгерген, тіл мәдениетіне 

ие, жұмыс тақырыбы және 

аралас мәселелері 

бойынша қажетті 

нормативті-құқықтық 

актілер мен ғылыми 

әдебиеттерді біледі. 

4 95-100  

үздік 

 

А- 

  

В+ монографиялық 

әдебиеттерді қолдана 

отырып, зерттелетін 

мәселе ашылған; 

кей сұрақтарды терең 

шығармашыл негізсіз өз 

еркімен ашуға тырысқан;  

тақырып сұрақтарын 

ашуда кейбір дәлсіздіктер 

кездеседі;  

3,33 85-89  

 

 

 

 

 

жақсы 

 

 

 

В 3,0 80-84 

 

 

 

В- 

 

 

 

 

 

 

2,67 

 

 

 

 

 

 

75-79 

 

 

 

 



С+ 

 

 

 

 

дипломдық жұмысын 

қорғауда МАК 

мүшелерінің сұрақтарына 

жауаптар толық 

болмағанда. 

 

 

 

 

 

70-74 

 

 

 

 

 

 

 

 

С зерттелетін мәселе негізінен 

дұрыс ашылған; 

жұмыста тақырыпты ашуға 

қажетті материалдар, 

ғылыми әдебиет толық 

қолданылмаған; 

тақырыптың кейбір 

сұрақтары шалағай 

берілген; бітіруші қорғау 

барысында зерттеу 

жұмысының негізгі 

сұрақтарын толық аша 

алмады, материалды беру 

және МАК мүшелерінің 

сұрақтарына жауап беруде 

біраз қиналды. 

 65-69  

С-  60-64 

D+  55-59 

   

D  50-54 

   

ҒХ жұмысты біраз теориялық 

қателері бар және негізгі 

сұрақтарына шала 

дәлелдемелер келтірген; 

 

 

 

 

 

 

 

0 

 

 

 

 

 

 

25-50 

 

 

 

 

 

 

қанағаттанарл

ықсыз F бітіруші жұмысты қорғау 

барысында зерттелетін 

тақырыбы бойынша төмен 

білім деңгейін көрсетіп, 

комиссия сұрақтарына 

нашар жауап берді. 

0 0-25 

